Ұйымдағы еңбек қауiпсiздiгi және еңбектi қорғау қызметi жөнiндегi үлгi ереженi бекiту туралы

Қазақстан Республикасы Еңбек және халықты әлеуметтiк қорғау министрiнiң 2007 жылғы 22 тамыздағы N 200-ө Бұйрығы. Қазақстан Республикасының Әдiлет министрлiгiнде 2007 жылғы 17 қыркүйекте Нормативтiк құқықтық кесiмдердi мемлекеттiк тiркеудiң тiзiлiмiне N 4934 болып енгiзiлдi.

Қазақстан Республикасының Орталық атқарушы және өзге де орталық мемлекеттiк органдарының актiлер жинағы, 2007 жылғы қыркүйек-қазан.



      Қолданушылардың назарына!!!
      Қаулының қолданысқа енгiзiлу тәртiбiн 4-тармақтан қараңыз.
      Қазақстан Республикасының 2007 жылғы 15 мамырдағы Еңбек кодексiнiң 339-бабы 2-тармағына сәйкес, өндiрiстiк ұйымдарда еңбек қауiпсiздiгi және еңбектi қорғау талаптарының сақталуын iшкi бақылауды жүзеге асыру мақсатында БҰЙЫРАМЫН:
      1. Қоса берiлiп отырған ұйымдағы еңбек қауiпсiздiгi және еңбектi қорғау қызметi жөнiндегi үлгi ереже бекiтiлсiн.

      2. Еңбек және халықты жұмыспен қамту департаментi
(С. Әбденов) осы бұйрықтың Қазақстан Республикасы Әдiлет министрлiгiне мемлекеттiк тiркеуге ұсынылуын қамтамасыз етсiн.

      3. Осы бұйрықтың орындалуын бақылау вице-министр А.М. Құрмановқа жүктелсiн.

      4. Осы бұйрық алғаш ресми жарияланғаннан кейiн он күнтiзбелiк күн өткен соң қолданысқа енгiзiледi.

      Министр
Қазақстан Республикасы   
Еңбек және халықты әлеуметтiк
қорғау министрiнiң    
2007 жылғы 22 тамыздағы  
N 200-ө бұйрығымен бекiтiлген

Ұйымдағы еңбек қауiпсiздiгi және еңбектi қорғау
қызметi туралы үлгi ереже
1. Жалпы ережелер
      1. Ұйымдағы еңбек қауiпсiздiгi және еңбектi қорғау қызметi туралы үлгi ереже (бұдан әрi - Ереже) Қазақстан Республикасы 2007 жылғы 15 мамырдағы Еңбек Кодексiнiң 339-бабы 2-тармағына сәйкес әзiрлендi және жұмыс берушiлердiң жұмыс орындарында еңбек қауiпсiздiгi және еңбектi қорғау жөнiндегi бекiтiлген талаптарды орындауына және анықталған бұзушылықтарды жою жөнiнде шұғыл шаралар қабылдауына бағытталған.

      2. Жұмыс берушi қызметкерлерiнiң саны 50-ден асатын өндiрiстiк ұйымдарда еңбек қауiпсiздiгi және еңбектi қорғау талаптарының сақталуын iшкi бақылауды жүзеге асыру мақсатында қауiпсiздiк және еңбектi қорғау қызметiн (бұдан әрi - Қызмет) құрады.

      3. Iшкi бақылау еңбек жағдайларының жай-күйiн қадағалауды ұйымдастыру, өндiрiстiк бақылау деректерiне жедел талдауды жүргiзу, қауiп-қатердi бағалау және анықталған еңбек қауiпсiздiгi және еңбектi қорғау бойынша талаптарға сәйкессiздiктердi жою жөнiндегi шараларды қабылдаудан тұрады.

      4. Қызмет өз жұмысында мемлекеттiк еңбек инспекциясымен, басқа да мемлекеттiк бақылау және қадағалау органдарымен, ұйым қызметкерлерiнiң өкiлдерi және еңбектi қорғау жөнiндегi қоғамдық инспекторларымен өзара бiрлесiп әрекет жасайды.

2. Қызметтiң негiзгi мiндеттерi
      5. Қызметтiң негiзгi мiндеттерi:
      1) өндiрiсте қауiпсiз және салауатты еңбек жағдайларын жасау және қамтамасыз ету бойынша құқықтық, әлеуметтiк-экономикалық, ұйымдық-техникалық, санитарлық-эпидемиологиялық, оңалту, емдеу алдын-алу және өндiрiстiк жарақаттану және кәсiптiк аурулардың алдын-алу жөнiндегi iс-шаралар кешенiн әзiрлеу және жүзеге асыру;
      2) өндiрiстiк телiмдердiң еңбек қауiпсiздiгi және еңбектi қорғау талаптарын сақтау бөлiгiнде нормативтiк құжаттарды әзiрлеудi ұйымдастыру;
      3) ұйымдардың құрылымдық бөлiмшелерiнде еңбек қауiпсiздiгi және еңбектi қорғау жөнiндегi жұмысты ұйымдастыру және үйлестiру, еңбек қауiпсiздiгi және еңбектi қорғауды, қызметкерлердiң еңбек қауiпсiздiгi және еңбектi қорғау жөнiндегi нормативтiк құқықтық актiлердiң талаптарын орындауын iшкi бақылауды жүзеге асыру болып табылады.

3. Қызметтiң жұмыстары
      6. Қызметтiң:
      1) ұйымдардың бөлiмшелерiне кедергiсiз кiруге, өндiрiстiк, қызметтiк және тұрмыстық бөлмелердi қарауға, есептермен, статистикалық және басқа да еңбек қауiпсiздiгi және еңбектi қорғау жөнiндегi құжаттармен танысуға;
      2) жұмыс берушiнiң атынан өндiрiсте қауiпсiз және салауатты еңбек жағдайларын жасау жөнiндегi алдын-алу, ұйымдардың құрылымдық бөлiмшелерiнде өндiрiстiк жарақаттану мен кәсiптiк ауруларды болдырмау жөнiндегi алдын-алу iс-шараларының әзiрленуiне және орындалуына, сондай-ақ ұжымдық шартқа сәйкес жұмыс берушiнiң еңбек қауiпсiздiгi және еңбектi қорғау саласындағы мiндеттемелерiнiң орындалуына iшкi бақылауды жүзеге асыруға;
      3) ұйымның құрылымдық бөлiмшелерiнiң барлық қызметкерлерiне
анықталған еңбек қауiпсiздiгi және еңбектi қорғау талаптарын
бұзушылықтарды жою жөнiнде шара қолдану туралы орындалуы мiндеттi
нұсқаулар (1-қосымша) беруге және оларға жауап алуға;
      4) өндiрiстегi жазатайым оқиғаларды зерттеудiң, есепке алудың және оларға жол бермеу жөнiндегi iс-шараларды орындаудың белгiленген тәртiбiнiң сақталуын бақылауды жүзеге асыруға;
      5) ұйымдардың құрылымдық бөлiмшелерiнен қызметтiң құзырына
жататын мәселелер жөнiндегi ақпаратты және материалдарды белгiленген
тәртiппен сұратуға және алуға;
      6) ұйымда еңбек қауiпсiздiгi жағдайының жай-күйiн бақылауға, еңбектi қорғауды басқару жүйесiн әзiрлеудi, енгiзудi және тиiмдi жұмыс iстеуiн қамтамасыз етуге;
      7) өндiрiстiк учаскелерде еңбек жағдайларына жедел талдау жүргiзуге, қатерлердi бағалауға және еңбек қауiпсiздiгi және еңбектi қорғау жөнiндегi талаптарға анықталған сәйкессiздiктердi жою жөнiнде шаралар қабылдауға;
      8) ұйым басшыларына салауатты және қауiпсiз еңбек жағдайларын жасау бойынша жұмысын ұйымдастырылуын жақсарту жөнiндегi ұсыныстар әзiрлеуге және енгiзуге;
      9) ай сайын ұйымдарда өндiрiстiк жарақаттану мен кәсiптiк аурулардың жай-күйi мен себептерiн талдауды жүргiзуге және олардың алдын-алу iс-шараларын әзiрлеуге;
      10) қолданыстағы Ережелердiң талаптарына сәйкес еңбек қауiпсiздiгi және еңбектi қорғау мәселелерi бойынша ұйымның қызметкерлерiн оқытуды, олардың бiлiмдерiн тексерудi ұйымдастыруға;
      11) ұйымның еңбек қызметiне байланысты жазатайым оқиғаларды және қызметкерлердiң денсаулықтарына келтiрiлген өзге де зақымдарды зерттеудiң және есепке алудың тәртiбiн сақтауын қамтамасыз етуге;
      12) оқу бағдарламаларын келiсуге және ережелер мен нормативтердiң талаптарына сәйкес қызметкерлердi еңбек қауiпсiздiгi мен еңбектi қорғау бойынша, оның iшiнде жаңа жабдықтарды және жаңа технологиялық процестердi енгiзу кезiнде оқытуға қатысуға;
      13) еңбек қауiпсiздiгi мен еңбектi қорғау, салауатты және қауiпсiз еңбек пен тұрмыс жағдайларын жасау туралы, еңбек қауiпсiздiгi мен еңбектi қорғау жөнiндегi iс-шараларды қаржыландыру көлемi туралы, денсаулық сақтауды жақсарту туралы мәселелерiн талқылау кезiнде ұжымдық шарт жасасу жөнiндегi келiссөздерге қатысуға;
      14) қабылдау комиссиясының өндiрiстiк мақсаттағы салынған объектiнi пайдалануға қабылдап алу жөнiндегi жұмысына қатысуға;
      15) ұйымды еңбек қауiпсiздiгi мен еңбектi қорғау жөнiндегi нормативтiк-техникалық әдебиетпен қамтамасыз ету, еңбек қауiпсiздiгi мен еңбектi қорғау кабинеттерiн қажеттi оқу құралдарымен, макеттермен, анықтамалық әдебиетпен, плакаттармен, техникалық құралдармен жабдықтау жөнiнде шаралар қабылдауға;
      16) кәсiпорын жетекшiсiнiң тапсырмасы бойынша қызметтiң құзырына жататын мәселелер жөнiндегi қызметкерлердiң хаттарын, өтiнiштерiн және шағымдарын қарауға;
      17) өндiрiсте кәсiптiк аурулар мен жазатайым оқиғалардың алдын-алу жөнiндегi iс-шараларды, сондай-ақ мүгедектерге арналған оңалту iс-шараларын әзiрлеуге қатысуға;
      18) құрылымдардың еңбек қауiпсiздiгi мен еңбектi қорғау жөнiндегi жұмысында әдiстемелiк көмек көрсетуге;
      19) мемлекеттiк еңбек инспекциясының және өзге де мемлекеттiк қадағалау және бақылау органдарының еңбек қауiпсiздiгi мен еңбектi қорғау бөлiгiндегi шешiмдерiнiң орындалуын;
      еңбек қауiпсiздiгi мен еңбектi қорғау жөнiндегi ережелердiң, нормалардың, стандарттардың енгiзiлуiн;
      еңбек қауiпсiздiгi мен еңбектi қорғау мәселелерi жөнiндегi ұйымның бұйрықтары мен өкiмдерiнiң орындалуын;
      еңбек қауiпсiздiгi мен еңбектi қорғау кабинеттерi жұмысының ұйымдастырылуын және де жұмыстың озық тәжiрибесi енгiзiлуiн;
      арнайы киiм, арнайы аяқ киiм және басқа жеке қорғану құралдарын сатып алудың, сақтаудың, жуудың, химиялық тазалаудың, кептiрудiң, шаңнан арылтудың, зиянсыздандыру мен жөндеудiң ұйымдастырылуын;
      тиiстi қызметтердiң құрал-жабдықтарды, машиналар мен механизмдердi қажеттi сынақтардан және техникалық куәландырулардан уақытында өткiзуiн, қауiптi және зиянды өндiрiстiк факторлардың параметрлерiн өлшеу кестесiнiң сақталуын;
      еңбек қауiпсiздiгi мен еңбектi қорғау жөнiндегi қолданыстағы нормалардың, ережелер мен нұсқаулықтардың, өндiрiс процесiнде еңбек қауiпсiздiгi стандарттарының, сондай-ақ қайта құрылған өндiрiстiк объектiлердiң жобаларының сақталуын iшкi бақылауды жүзеге асыруға;
      20) жұмыс берушiнiң келiсiмi бойынша (немесе оның рұқсаты бойынша) ақпараттарды, мәлiметтердi, бекiтiлген есептер немесе өзге де құжаттарды қағаз және электронды түрде немесе олардың мiндеттерiне сәйкес көшiрмелерiн мемлекеттiң еңбек инспекциясына ұсынуға; P0
      21) Қазақстан Республикасының заңнамасында белгiленген тәртiппен еңбек жағдайлары зиянды және ауыр жұмыстарда iстейтiн қызметкерлердi кезектi медициналық байқаулардан және тексерулерден өткiзудi ұйымдастыру үшiн кәсiптер мен лауазымдардың тiзiмiн құрастыруда ұйымдардың бөлiмшелерiне әдiстемелiк көмек көрсетуге;
      22) еңбек жағдайлары бойынша жұмыс орындарын аттестациялауды өткiзудi басқа қызметтермен бiрлесiп ұйымдастыруға мiндеттi.

4. Қызметтi ұйымдастыру
      7. Қауiпсiздiк қызметi мәртебесi бойынша негiзгi өндiрiстiк қызметтерге теңестiрiледi және жұмыс берушiге тiкелей бағынады. Қызметтi ұйымдағы еңбектi қорғау жөнiндегi бас техникалық жетекшi басқарады.

      8. Қызметтiң құрылымы мен санын жұмыс берушi осы ұйымда жұмыс iстейтiндер санына және өндiрiстiң қауiптiлiгi мен зияндылығына қарай айқындайды.

                                          Қазақстан Республикасы
                                      Еңбек және халықты әлеуметтiк
                                            қорғау министрiнiң
                                          2007 жылғы 22»тамыздағы
                                       200-ө бұйрығымен бекiтiлген
                                       Ұйымдағы еңбек қауiпсiздiгi
                                   мен еңбектi қорғау қызметi туралы
                                            үлгi ережеге 1-қосымша

                                          Кiмге ____________________
                                                 (Т.А.Ә., лауазымы)
                                                ____________________
                                                 (бөлiмшенiң атауы)

            Еңбек қауiпсiздiгi мен еңбектi қорғау қызметiнiң
                             НҰСҚАУЛАРЫ
                      2007 жылғы "___" ________ N

      Қазақстан Республикасы Еңбек кодексiнiң 339-бабы 4-тармағына сәйкес еңбек қауiпсiздiгi мен еңбектi қорғау талаптарының мынадай бұзушылықтарын жоюды талап етемiн:

	N р/с
	Анықталған бұзушылықтар мен
оларды жою жөнiндегi
талаптар
	Орындау мерзiмi
	Ескертулер

	
	
	
	

	
	
	
	


        Ұйғарымды орындау туралы жазбаша хабарды онда көрсетiлген мерзiмнен 3 күн өткеннен кейiн Еңбек қауiпсiздiгi мен еңбектi қорғау қызметiне ұсыну керек.

Еңбектi қорғау жөнiндегi ұйымның
бас техникалық жетекшiсi              ___________    ____________
                                        (қолы)         (Т.А.Ә.)

Нұсқауды алдым:                        ___________    ____________
                                         (қолы)         (Т.А.Ә.)

